
SPORTCHILARNING 
ELEKTRON 

PLATFORMALARDAN 
FOYDALANISHNING METODIK 

TAHLILI
Saydullayev Zafar Erkinovich

Jismoniy tarbiya va sport bo‘yicha mutaxassislarni
qayta tayyorlash va malakasini oshirish instituti

Samarqand filiali dotsenti

Annotatsiya: Ushbu maqolada axborot texnologiyalari yordamida inson harakatlarini o‘rganish va modellashtirish jara
yonlari tahlil qilingan. Harakat amallarini boshqarish va o‘zlashtirishning o‘quv–mashq jarayonida yaratadigan imkoniyat-
lari ochib berilgan. Shuningdek, Motion Capture va Kinovea texnologiyalari, sportda video tahlilning ahamiyati hamda 
qo‘llanish maqsadlari yoritilgan.

Kalit so‘zlar: axborot texnologiyalari, modellashtirish, o‘quv–mashq jarayoni, Motion Capture, Kinovea texnologiyalari, 
sportda video tahlil, dastur.
Abstract: This article analyzes the processes of studying and modeling human movements using information tech-
nology. It highlights the opportunities of managing and mastering motor actions in the educational and training process. 
Furthermore, the paper discusses Motion Capture and Kinovea technologies, as well as the significance and objectives 
of applying video analysis in sports.

Key words: information technology, modeling, educational and training process, Motion Capture, Kinovea technologies, 
video analysis in sports, software.
Аннотация: В данной статье проанализированы процессы изучения и моделирования движений человека с 
использованием информационных технологий. Раскрыты возможности управления и освоения двигательных дей-
ствий в учебно–тренировочном процессе. Кроме того, рассмотрены технологии Motion Capture и Kinovea, а также 
значение и цели применения видеоанализа в спорте.

Ключевые слова: информационные технологии, моделирование, учебно–тренировочный процесс, Motion 
Capture, технологии Kinovea, видеоанализ в спорте, программное обеспечение.

KIRISH
Sport sohasiga axborot-kommunikatsiya texnologiyalari keng joriy etilishi sportchilarning o‘quv–mashq va 

musobaqa jarayonini samarali boshqarish, ularning jismoniy hamda sport ko‘rsatkichlarini tizimli obyektiv baho-
lashda, ilmiy axborotni taqdim etish, tahliliy qayta ishlash, saqlash hamda amaliyotda qo‘llashning eng maqbul 
yo‘llarini ishlab chiqishni alohida ahamiyat kasb etadi. [1]

Sportchi harakatlarini optik elektron o‘lchash usullari. O‘lchash natijalarini uzatish uchun telemetrik tizimlar 
qo‘llaniladi. Ularning yordamida o‘lchov axboroti simlar orqali yoki radio to‘lqinlar yordamida uzatiladi.

Simli telemetriya ko‘proq laboratoriya sharoitlarida qo‘llaniladi; u qayta o‘zgartiruvchi va birlamchi qayta 
ishlash blokini uni qayta ko‘rsatadigan blok bilan birlashtiradi. Simli telemetriyaning xalaqit beruvchi to‘siqlarga 
nisbatan yuqori chidamliligi sezilarli darajadagi kamchilik – sportchi gavdasiga ulangan simlar uning harakat-
lariga xalaqit berishi bilan bog‘liq.

Radiotelemetriya bunday kamchilikdan xoli, chunki o‘lchovlarning natijalari radio orqali uzatiladi. Bu 
quyidagicha bajariladi: sportchining gavdasiga axborot datchiklari, kuchaytirgichlari va qayta o‘zgartiruvchi-
lari, radiouzatgich va antenna o‘rnatiladi. Ushbu moslamalarning barchasi juda ixcham ko‘rinishda bo‘ladi va 
sportchilar ularni deyarli sezmaydilar. Uzatuvchi moslamalardan keladigan signallar antenna va qabul qiluvchi 
apparatdan tashkil topgan bo‘lib, shu yerning o‘zida o‘lchovlar natijalarini qayta ko‘rsatish, saqlash va avtomatik 
qayta ishlash sodir bo‘ladi.

MAVZUGA OID ADABIYOTLAR SHARHI
So‘nggi yillarda sport sohasida axborot-kommunikatsiya texnologiyalarini qo‘llash bo‘yicha ko‘plab ilmiy 

izlanishlar olib borilmoqda. Pulatov va Xudoyberdiyev o‘z ishlarida elektron platformalar orqali sportchilarning 
mashg‘ulot jarayonini samarali tashkil etish, natijalarni obyektiv tahlil qilish va ma’lumotlarni tezkor qayta 
ishlashning afzalliklarini ko‘rsatadilar. Ularning tadqiqotlari sportda raqamli texnologiyalar qo‘llanishining nazariy 
asoslarini ishlab chiqishga xizmat qilgan. Shu bilan birga, Tolametov jismoniy tarbiya va sportda zamonaviy 
axborot-kommunikatsiya texnologiyalaridan foydalanish bo‘yicha darslik va qo‘llanmalarda trening jarayonlarini 
modellashtirish, sportchi harakatlarini qayd etish va ularni tahlil qilish usullarini keng yoritgan.

Mavzuga oid boshqa tadqiqotlarda ham texnologiyalar sportchilar faoliyatini monitoring qilishda, biometrik 
ko‘rsatkichlarni o‘lchashda va mashg‘ulotlar sifatini oshirishda muhim vosita sifatida qayd etilgan. Tolametov 
va Mamadjanov tomonidan yaratilgan “Sport metrologiyasi” asarida sport o‘lchovlarining ilmiy-metodik asoslari 
ishlab chiqilgan bo‘lib, natijalarni tahlil qilishda elektron platformalarning ishonchliligi alohida ta’kidlangan. 
Shuningdek, ta’lim jarayoniga raqamli texnologiyalarni joriy etish bo‘yicha olib borilgan izlanishlarda elektron 
dasturlar va interaktiv platformalarning o‘quv jarayonini sifat jihatidan yangi bosqichga olib chiqishi ko‘rsatib 
berilgan. Bu ilmiy ishlanmalar sportchilarning elektron platformalardan foydalanish samaradorligini chuqur 
o‘rganishda nazariy asos vazifasini bajaradi.

TADQIQOT METODOLOGIYASI
Ushbu tadqiqotda sportchilarning elektron platformalardan foydalanish samaradorligini aniqlash maqsa-

dida bir nechta usullar qo‘llanildi. Avvalo, mavjud nazariy manbalar, o‘quv qo‘llanmalar va darsliklar o‘rganilib, 
mavzuga oid ilmiy adabiyotlar tahlil qilindi. Bu jarayonda axborot-kommunikatsiya texnologiyalarining jismoniy 
tarbiya va sportdagi o‘rni, ularning imkoniyatlari hamda metodik qo‘llanilish tajribasi haqida ilmiy ma’lumotlar 
yig‘ildi. Amaliy bosqichda sportchilarning mashg‘ulot jarayonida “Motion Capture” va “Kinovea” dasturlaridan 
foydalanish orqali ularning harakatlari qayd etildi, natijalar elektron platformalar yordamida saqlanib, dast-
labki ma’lumotlar bazasi shakllantirildi. Shuningdek, videotahlil vositalari orqali mashq vaqtida sportchilarning 
fazoviy harakatlari, traektoriyalari va jismoniy ko‘rsatkichlaridagi o‘zgarishlar qayd etildi. Olingan ma’lumotlar 
matematik-statistik usullar yordamida tahlil qilinib, grafik va jadval shaklida ifodalandi. Bu tahlillar orqali sport-
chilarning mashg‘ulotlar samaradorligini oshirishda elektron platformalarning qo‘llanilish darajasi va metodik 
afzalliklari aniqlashtirildi. Yakuniy bosqichda esa olingan natijalar umumlashtirilib, ularning ilmiy va amaliy 
ahamiyati asoslab berildi.

TAHLIL VA NATIJALAR 
“Motion Capture” texnologiyasi. Sportchining harakat faoliyatini modellashtirish

Sportchilarning trenirovka jarayonidagi harakatlarini video tahlili, ya’ni uch o‘lchovli modelini vizual ravishda 
namoyish qilish tizimini shartli ravishda quyidagi tarkibga ajratish mumkin:

•	 maxsus sensorlar to‘plami;

•	 tasvirga olish vositalari (turli video kameralar);

•	 axborotlarni to‘g‘ridan-to‘g‘ri to‘plash va qayta ishlash uchun maxsus dasturiy ta’minot.

1-rasm: Harakatalarni Motion Capture texnologiyasi yordamida tasvirga olish 

Bunday dasturiy ta’minotlardan biri Motion Capture texnologiyasi bo‘lib, harakatlarni tasvirga olish imkonini 
beradi. Tizimning samaradorligi bevosita ishlatiladigan sensorlar turiga, tasvirga olish vositalariga va dasturiy 
ta’minotga bog‘liq. [2]

Optik harakatni suratga olishda eng ko‘p ishlatiladigan tizim amaliyoti markerlardan optik signalni ro‘yxatga 
olishdan iborat, ammo bu usul markerlarni turli burchaklardan kuzatish uchun juda ko‘p kameralarni talab qiladi. 
Kamida uchta kamera, suratga olish joyi manzarali va bir nechta ishtirokchi ishtirok etsa, ularning soni bir necha 
o‘nga yetishi mumkin.

Optik belgilar passiv va faollarga bo‘linadi. Passiv holatda kostyumda kameradan keladigan nurlarni qayta-
ruvchi markerlardan foydalaniladi. Bunday holda, kameraning o‘zi infraqizil yoritish tizimi bilan jihozlangan 
bo‘ladi. Passiv markerlarning kamchiligi shundaki, agar markerlar tez yoki bir-biriga yaqinlashsa, harakatni 
tasvirga olish dasturi ularni chalkashtirib yuborishi yoki yo‘qotishi mumkin. [3]

Faol belgilar esa yorug‘lik manbalaridir, ya’ni real vaqtda nur kichik o‘tkazgichlarda ro‘yxatdan o‘tadi. Har 
bir markerga identifikator beriladi, bu harakatni suratga olish dasturlariga markerlarni bir-biri bilan aralashtirib 
yubormaslikka, kameralar ko‘rish sohasida qayta paydo bo‘lgandan keyin esa tanib olish imkonini beradi. Faol 
marker tizimi kostyum murakkab va markerlar quvvat bilan ta’minlanadi.

2-rasm: Faol marker tizimi kostyum

Videotahlil – bu sport faoliyati amaliyotida keng qo‘llaniladigan natijalarni baholashning o‘ziga xos usuli 
bo‘lib, sportdagi videotahlilning roli juda katta. So‘nggi yillarda sportda videotahlilga yo‘naltirilgan axborot 
texnologiyalari ommalashib bormoqda.

Video tahlil qilish uchun foydalaniladigan dastur keng imkoniyatlarga ega. Video tahlil nafaqat musoba
qalar paytida, balki sportchilarning harakat faoliyati xususiyatlarini ilmiy tadqiq qilish va me’yoriy ko‘rsatkich 
o‘zgarishlarini aniqlash maqsadida ham qo‘llaniladi.

Masalan, videotahlilni sportchilarni sinab ko‘rishning boshqa usullari bilan birlashtirib, murabbiy sport-
chilarning jismoniy ko‘rsatkichlarining o‘zgarish dinamikasini tahlil qilishi, tizimli og‘ishlarni aniqlashi va sport-
chining harakat tizimining xususiyatlarida ma’lum qonuniyatni topishi mumkin. Ushbu chora aniqlangan 
muammolarni ularning paydo bo‘lishiga sabab bo‘lgan omillar bilan taqqoslash imkonini beradi, bu esa 
trenirovkalarni tashkil etishda ularning ta’sirini hisobga olishga yordam beradi. [4]

“Kinovea” sportdagi video tahlil qilish dasturi

“Kinovea” – sportdagi harakatlar videosini tahlil qilish dasturi. Dastur yordamida videodagi harakatni 
suratga olish, sekinlashtirish, taqqoslash, izohlash va o‘lchashni amalga oshirish mumkin. “Kinovea” dasturi 
istalgan maqsadda (o‘quv, tijorat, shaxsiy) kompyuterlarga bepul o‘rnatilishi va foydalanilishi mumkin bo‘lgan 
ochiq dastur hisoblanadi. Shuningdek, dastur ixtiyoriy veb-kameralar va IP tarmoq kameralarida ham real 
vaqtda ishlaydi.

“Kinovea” dasturini internetning www.kinovea.org manzilidagi rasmiy saytining bosh sahifasidan yuklab 
olish va o‘rnatish mumkin (3-rasm).

3-rasm: “Kinovea” saytining bosh sahifasi

Yuklashlar bo‘limida “Kinovea installer” murojaatiga 
murojaat qilinganda o‘z-o‘zidan ochiluvchi Kinovea-0.9.5-x64.
exe fayli nusxalanadi. Fayl hajmi taxminan 17,7 MB ni tashkil 
qiladi. Dasturni o‘rnatish uchun shunchaki ushbu faylni ishga 
tushiring. So‘ngra o‘rnatish bo‘yicha ko‘rsatmalarga rioya 
qiling.

“Kinovea” dasturi yordamida inson harakatiga bog‘liq 
bo‘lgan to‘rtta vazifa bo‘yicha o‘rganish va tahlil qilish imkonini 
beradi:

• qabul qilish;

• kuzatish;

• izohlash;

• videodagi harakatlarni o‘lchash.

Shuningdek, “Kinovea” dasturi hozirda mavjud bo‘lgan 
ko‘plab video formatlarni o‘qiy oladi, foto tasvirlarni 10 soniyali 
videoga aylantirishi mumkin. 

“Kinovea” dasturida sportga oid videolarda quyidagi 
amallarni bajarish mumkin.

Trenirovka yoki musobaqa jarayoni videosini tahlil 
qilishda kerak bo‘lgan sportchini kattalashtirib ajratib olish 
mumkin.

Dastur imkoniyatlaridan foydalanilgan holda foydalanuv
chi ixtiyoriy sport turlaridagi ehtiyojiga mos holatda murakkab 
harakatlarni nuqtalar yordamida modellashtirishi mumkin. 
Masalan, ixtiyoriy sport turlaridagi kamondan otish harakati, 
bokschi harakati va boshqalar. 

Mashq bajarayotgan sportchini vaqt oraliqlarida sanoq 
boshida oxirgi nuqtasiga nisbatan fazodagi harakat traektori-
yasi, siljishi va harakat burchagini aniqlash imkonini beradi. 
O‘lchashlarning aniqligini oshirish uchun kadrni yaqinlashti-
rish mumkin. [5]

Shuningdek, dastur yordamida harakat mashqini bajarayotgan sportchining bitta nuqtasini ajratib olib tahlil 
qilish mumkin. 4-rasmda tosh ko‘tarish mashqini bajarayotgan sportchining videosidagi shtangning harakatlari 
qo‘rsatilgan.

 

4-rasm: Tosh ko‘tarish mashqini bajarayotgan sportchi harakatlarini video tahlili

Tezkor harakatlanayotgan sportchi bir qancha harakat nuqtalarini koordinatlar tizimida va unda joylashgan 
nuqtasini olib tahlil qilish mumkin, masalan veloseped haydayotgan sportchi harakatlarini (5-rasm).

 

5-rasm: Veloseped haydayotgan sportchi harakatlari video tahlil

Video tasvirga qo‘shilgan barcha harakat belgilarni diogramma ko‘rinishida ko‘rish mumkin.
Dastur yordamida odam gavdasining mexanik holati va harakat funksiyalarining hamda harakatlarning 

o‘zini miqdoriy jihatdan ko‘rsatkichlari aniqlash, ya’ni, umuman gavda va uning qismlarini (bo‘g‘inlarini) biome
xanik tavsiflari (kattaliklari, proporsiya-lari, bo‘g‘inlardagi harakat-chanligi va b.) va harakatlari ro‘yxatga olib 
tahlil qilish imkoniyatiga ega. Shuningdek, bir qancha sportchilarning bosib o‘tgan mosofasini, harakat burchak-
larini, tana bo‘limlarini grafik ko‘rinishda tahlil natijalarini olish mumkin. [6]

Grafik ko‘rinishdagi taxlillar turli harakatlarni farqlash, hamda tizimli sintez yordamida harakatlar tarkibiy 
tuzilmasi tavsiflar bir harakatni boshqasining ta’siri ostida o‘zgarishini aniqlash imkoniyatini beradi (6 -rasm). 

6-rasm: Dastur yordamida harakatlarni gravik tasvir ko‘rinish

Shuningdek, dastur yordamida videolarga ramkalar chizish, fayldan joylashtirish, hamda yangi videolarni 
eksport qilish, video slayd-shoularni yaratish, eksport qilish imkoni mavjud.

Microsoft Excel dasturida ifodalanishi olingan sonli tahlil natijalarini jadval ko‘rinishda Microsoft Excel 
dasturiga CSV formati bilan eksport qiladi (7 -rasm). 

7-rasm: Tahlil natijalarni 

Ijtimoiy media va maxsus platformalar sport jamoalari va individual sportchilarga oʻz muxlislari bilan muloqot 
qilish, sadoqatni mustahkamlash va auditoriyani koʻpaytirish imkonini beradi.

XULOSA VA TAKLIFLAR
Umuman olganda, axborot-kommunikatsiya texnologiyalari jismoniy tarbiya va sport sohasida yangi stan-

dartlar va zamonaviy yondashuvlarni joriy etib, ularning rivojlanishi hamda samaradorligini oshirishga xizmat 
qiladi. Xususan, “Motion Capture” va “Kinovea” kabi dasturiy vositalardan foydalanish sportchilarning harakat 
faoliyatini chuqur tahlil qilish, mashg‘ulotlar jarayonini ilmiy asosda modellashtirish va murabbiylar uchun 
obyektiv ma’lumotlarni taqdim etishda katta imkoniyatlar yaratadi. Ushbu texnologiyalar yordamida sport-
chilarning jismoniy ko‘rsatkichlarini aniq baholash, ularning harakat traektoriyasini kuzatish va mashq uslub
larini takomillashtirish mumkin. Shu bois, sport ta’limi va amaliyotida raqamli vositalardan keng foydalanish, 
trenerlar malakasini oshirish, shuningdek, elektron platformalarni muntazam tatbiq etish sportchilarning yuqori 
natijalarga erishishini ta’minlaydi.

Foydalanilgan adabiyotlar ro‘yxati:
1.	 Pulatov J., Xudoyberdiyev R.F. Sportda axborot-kommunikatsiya texnologiyalari. Uslubiy qo‘llanma. – T.: Umid Design, 

2022. – 56 b.
2.	 Tolametov A.A. Jismoniy tarbiya va sportda axborot-kommunikatsiya texnologiyalari. Darslik. – T.: Umid Design, 2021. 

– 192 b.
3.	 Tolametov A.A. Jismoniy tarbiyada zamonaviy axborot-kommunikatsiya texnologiyalaridan foydalanish. O‘quv 

qo‘llanma. – T.: Umid Design, 2021. – 172 b.
4.	 Tolametov A.A., Mamadjanov N. Sport metrologiyasi. O‘quv qo‘llanma. – T.: Umid Design, 2022. – 252 b.
5.	 Tolametov A.A. Sportda axborot-kommunikatsiya texnologiyalari. O‘quv qo‘llanma. – T.: Zamon Poligraf, 2023. – 244 b.
6.	 Tolametov A.A. Ta’lim jarayoniga raqamli texnologiyalarni joriy etish. Uslubiy qo‘llanma. – T.: Zamon Poligraf, 2023. – 

64 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


